
Odgovor na upit
PREDMET: Odgovor na upit Istinomjera o podzemnoj garaži u ulici Avdage Šahinagića
Poštovani, na vaš upit:

Tim portala Istinomjer.ba prati realizaciju projekta izgradnje podzemne garaže u ulici Avdage Šahinagića, preko puta Vijećnice. 

Obzirom da je došlo do preokreta kada je realizacija ovog projekta u pitanju (jer je prvobitno bila najavljena realizacija projekta kroz javno- privatno partnerstvo), a nakon odobrenog kredita od strane Saudijskog fonda za razvoj načelnik Ibrahim Hadžibajrić izjavio da je "konačno pronađeno rješenje za izgradnju podzemne garaže u ulici Avdage Šahinagića" i će izgradnja garaže 100% biti finansirana sredstvima kredita. 

Prema novoj najavi početak radova moguć je već na proljeće, te s tim u vezi ljubazno vas molimo da nam odgovorite na sljedeće:

- Da li je Saudijski fond za razvoj potvrdio izbor izvođača radova za  projekt izgradnje podzemne garaže u ulici Avdage Šahinagića, preko puta Vijećnice? 
- Ukoliko je izvršen odabir izvođača radova, molimo vas naznačite o kome se radi? 
- Ukoliko još nije izvršen/potvrđen izbor izvođača radova molimo da naznačite kada se to očekuje?

- Ukoliko smatrate da osim gore navednog pitanja, postoje i druga pitanja, odnosno informacije koje bismo trebali uvrstiti u članak o ovoj temi molimo vas da nam iste i dostavite.
ODGOVOR: 

Izbor izvođača radova još nije izvršen, a razloge vam navodimo u nastavku :
Nakon uspješno okončanih pregovora za kreditno zaduženje kod Saudijskog fonda za razvoj, a u cilju osiguranja sredstava za realizaciju kapitalnih projekata Općine Stari Grad Sarajevo, uslijedio je postupak zaključivanja radi potpisivanja Sporazuma. Po potpisivanju Sporazuma o kreditnom zaduženju uslijedit će postupak ratifikacije istog, na višim nivoima vlasti. 

U međuvremenu Općina Stari Grad Sarajevo, po uputama datim od strane Saudijskog fonda, izvršila je reviziju projektno-tehničke dokumentacije za sva četiri kapitalna projekta, te slijedi procedura odabira pojedinačnih konsultanata za pripremu, koordinaciju, upravljanje i implementaciju kapitalnih projekata Općine Stari Grad Sarajevo. Kao što je prethodno najavljeno, nabavka će se vršiti po procedurama Saudijskog fonda.
Također, tim Općine Stari Grad koji radi na realizaciji ovog projekta, u prethodnom periodu je obavio konsultantske sastanke sa članovima tima Grada Goražde koji su od ranije korisnici kreditnih sredstava Saudijskog fonda za razvoj. Razmijenjena su iskustva i dobijeni korisni savjeti o kompletnoj proceduri koju je potrebno provesti prilikom izbora izvođača radova. Konsultacije su obavljene i sa timom iz zapadnog dijela Mostara koji su također od ranije korisnici kreditnih sredstava. Ovo je urađeno u cilju izbjegavanja proceduralnih grešaka prilikom izbora izvođača radova, a što bi rezultiralo prolongiranjem početka radova – što nije u interesu Općine Stari Grad.

